Meiriluti fyri NATO-radara, men ósemja um hvør eigur avgerðina
Ein greiður meiriluti av føroyingum tekur undir við, at Føroya Landsstýrið sigur ja til at byggja nýggjan NATO-radara á Sornfelli. Men bara 16 % taka undir við ætlanini um, at Løgtingsins Uttanlandsnevnd skal taka avgerðina einsamøll, soleiðis sum Landsstýrið hevur boðað frá. Næstan helvtin heldur, at alt Løgtingið eigur at taka hesa avgerð, og 29 % halda, at málið átti at verið lagt út til fólkaatkvøðu. 




Hetta eru nøkur av úrslitunum í nýggjari kanning um fólksligan hugburð til uttanríkis- og trygdarpolitikk, sum Søgu- og samfelagsdeildin á Fróðskaparsetri Føroya hevur gjørt.
Kanningin varð gjørd í november og desember, og umleið 800 tilvildarliga valdir føroyingar luttóku. Kanningin er umboðandi fyri allar Føroyar, og greiningarfyritøkan Lóður hevur savnað saman úrslitini í samstarvi við Fróðskaparsetur Føroya. Heini í Skorini, adjunktur á Søgu- og samfelagsdeildini, hevur ábyrgd av verkætlanini.
Kanningin vísir eisini, at ein meiriluti á 54 % siga seg antin vera púra samd ella lutvíst samd í útsøgnini um, at føroyingar skulu reka radaran. Men tey allar fægstu (6 %) halda, at føroyingar skulu rinda fyri radaran.


[bookmark: _GoBack]Kanningin vísir eisini, at ein stórur meiriluti av føroyingum (71 %) heldur, at Føroyar skulu hoyra til vesturlendsku verjusamgonguna, NATO. 59 % uppfata NATO sum ein positivan felagsskap, og helvtin heldur, at Føroyar áttu at samstarva meiri við NATO.






Kanningin er fíggjað av týska felagsskapinum Konrad Adenauer Stiftung, sum vitjaði í Føroyum seinasta summar. Fleiri úrslit um fólksligan hugburð til uttanríkis-, trygdar- og verjupolitikk verða almannakunngjørd í eini størri rapport um evnið í februar.
Fleiri upplýsingar kunnu fáast við at skriva til heinis@setur.fo ella á tlf. nr. 29 26 10.
Talva 7.
"Heldur tú, at Føroyar skulu samstarva meira ella minni við NATO?"


Meira	Minni	Veit ikki	0.50034996663233433	9.7012953060734958E-2	0.40263708030693302	

Talva 1.
"Danska stjórnin hevur spurt føroyskar myndugleikar um loyvi at seta upp nýggjan NATO-radara á Sornfelli. Hvat heldur tú, at føroyska stjórnin skal svara?"


Ja	Nei	Veit ikki	0.58191747390633919	0.19896540546290784	0.21911712063075478	

Talva 2.
"Danska stjórnin hevur biðið føroysku stjórnina um loyvið at seta ein nýggjan radara upp á Sornfelli, og kjak hevur verið um, hvør skal taka hesa avgerðina. Hvør av niðanfyri standandi útsagnum er tættast tíni fatan?"


Alt løgtingið eigur at taka avgerðina	Landsstýrið og løgtingsins uttanlandsnevnd eiga at taka avgerðina	Danska stjórnin eigur at taka avgerðina	NATO eigur at taka avgerðina	Føroya fólk eigur at taka avgerðina á eini fólkaatkvøðu	Veit ikki	0.45951671180337889	0.16304324604518922	1.3849073006029302E-2	1.2423450914950092E-2	0.28707528383152037	6.409223439893437E-2	


Talva 3.
Hvussu samd/ur ert tú í hesi útsøgn: «Um ein NATO-radari skal setast upp í Føroyum, so skulu føroyskir og ikki danskir myndugleikar reka hann».


Púra samd/ur	Nokkso samd/ur	Mitt ímillum	Nokkso ósamd/ur	Púra ósamd/ur	Veit ikki	0.31739543478161075	0.22128893756766557	0.23075996555714809	4.6906836112792026E-2	6.4493296011964962E-2	0.11915552996882044	


Talva 4.
"Sambært verandi upplýsingum fer ein nýggjur NATO-radari at kosta umleið 380 mió. kr. at seta upp. Heldur tú, at føroyskir myndugleikar skulu rinda fyri nýggja radaran?"


Ja	Nei	Veit ikki	8.3217948165558053E-2	0.77184528834942867	0.14493676348501458	

Talva 5.
"Heldur tú, at Føroyar framhaldandi skulu hoyra til vesturlendsku verjusamgonguna, NATO?"



Ja	Nei	Veit ikki	71	5	24	

Talva 6.
"Uppfatar tú NATO sum ein positivan ella negativan felagsskap?"


Positivan	Negativan	Hvørki	Veit ikki	0.58962665438684025	3.4145586433838131E-2	0.24565099878750082	0.13057676039182287	

